
ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՅՔ ԱՄՐԱՑՆԵԼՈՒ ՄԱՍԻՆ
 
Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածը և <<Կառավարչական իրավահարաբերությունների կարգավորման մասին>> օրենքի 5-րդ հոդվածի 5-րդ մասը` Կառավարությունը որոշում է.
1. Որպես նվիրատվթյուն Հայաստանի Հանրապետությանը՝ ընդունել «Կարկոմավտո» սահմանափակ պատասխանատվությամբ ընկերությանը սեփականության իրավունքով պատկանող NISSAN X-TRAIL SV մակնիշի (թողարկման տարեթիվ՝ 2019թ., շարժիչի ծավալ՝ 2,5լ, 170 ձիաուժ, թափքի գույնը սև, շարժիչի համար՝ 552448M, նույնացման համար՝ JN1BT2MM6LW012831) 13.710.000 դրամ հաշվեկշռային արժեքով ավտոմեքենան (այսուհետ՝ գույք) և այն ամրացնել Հայաստանի Հանրապետության պաշտպանության նախարարությանը:
2. Հայաստանի Հանրապետության պաշտպանության նախարարին՝ 
1) սույն որոշումն ուժի մեջ մտնելուց հետո մեկամսյա ժամկետում ապահովել «Կարկոմավտո» սահմանափակ պատասխանատվությամբ ընկերության հետ նվիրատվության պայմանագրի կնքումը՝ դրանում նախատեսելով նաև, որ պայմանագրի կնքման, գույքի պետական գրանցման և հաշվառման հետ կապված ծախսերն ենթակա են իրականացման Պաշտպանության նախարարության միջոցների հաշվին, ինչպես նաև գույքի պահպանման և շահագործման հետ կապված ծախսերն իրականացվելու են համաձայն կնքված նվիրատվության պայմանագրի:
2) սույն կետի 1-ին ենթակետով նախատեսված պայմանագիրը կնքելուց հետո մեկամսյա ժամկետում ապահովել սույն որոշման 1-ին կետում նշված գույքի հանձման-ընդունման աշխատանքների կատարումը:
	Հայաստանի Հանրապետության
վարչապետ
	Ն. Փաշինյան

«Որպես նվիրատվություն գույք ընդունելու և Հայաստանի Հանրապետության պաշտպանության նախարարությանը գույք ամրացնելու մասին» ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը
Նախագծի ընդունման անհրաժեշտությունը պայմանավորված է այն հանգամանքով, որ ՀՀ պաշտպանության նախարարին է դիմել <<Կարկոմավտո>> սահմանափակ պատասխանատվությամբ ընկերության գլխավոր տնօրենը՝ Բանակի կազմավորման 28-րդ տարեդարձի կապակցությամբ ՀՀ պաշտպանության նախարարությանը NISSAN XTRIL մակնիշի ավտոմեքենա նվիրելու ցանկությամբ: Նվիրվող գույքը հարկային պարտավորություններ չունի:
2. Կարգավորման նպատակը և բնույթը

Որոշման նախագծով նախատեսվում է որպես նվիրատվություն Հայաստանի Հանրապետությանն ընդունել «Կարկոմավտո» սահմանափակ պատասխանատվությամբ ընկերությանը սեփականության իրավունքով պատկանող NISSAN XTRIL մակնիշի ավտոմեքենան և այն ամրացնել ՀՀ պաշտպանության նախարարությանը՝ վերջինիս կարիքների օգտագործման նպատակով:
3. Նախագծի մշակման գործընթացում ներգրավված ինստիտուտներն ու անձինք

Նախագիծը մշակվել է ՀՀ պաշտպանության նախարարության կողմից:

​​​​
ՏԵՂԵԿԱՆՔ
«Որպես նվիրատվություն գույք ընդունելու և Հայաստանի Հանրապետության պաշտպանության նախարարությանը գույք ամրացնելու մասին» ՀՀ առավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

        Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է:

ՏԵՂԵԿԱՆՔ

«Որպես նվիրատվություն գույք ընդունելու և Հայաստանի Հանրապետության պաշտպանության նախարարությանը գույք ամրացնելու մասին» ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունման կապակցությամբ պետական բյուջեում ծախսերի կամ եկամուտների էական ավելացում կամ նվազում տեղի չի ունենա:
